
პროცესის მარეგულირებელი

წესი
I. ზოგადი დებულებანი 
1.1. უნივერსიტეტში  სასწავლო პროცესის ორგანიზებას ახორციელებენ  ხარისხის უზრუნველყოფის სამსახური და შ ფაკულტეტის  დეკანი. 
1.2 აკადემიური პერსონალი  ვალდებულია სწავლება და სტუდენტთა მიღწევების შეფასება განახორციელოს სასწავლო კურსის შესაბამისი, ფაკულტეტის საბჭოს მიერ განხილული, ხარისხის უზრუნველყოფის სამსახურითან შეთანხმებული და აკადემიური საბჭოს მიერ დამტკიცებული და უნივერსიტეტის საგანმანათლებლო კურიკულუმებისა და მათში შეამავალი კურსების( სილაბუსების )მკაცრი დაცვით; 

1.3. ხარისხის უზრუნველყოფის სამსახური დეკანატთან ერთად ვალდებულია აწარმოოს სწავლებისა და სტუდენტთა მიღწევევის შეფასების პროცესის მუდმივი მონიტორინგი.
II . სტუდენტის სტატუსის მოპოვება და პირადი საქმის დაკომპლექტება 
2.1. ბაკალავრიატის/მაგისტრატურის  პროგრამის სწავლების საფეხურზე საქართველოს მოქალაქეთათვის სტუდენტის სტატუსის მოპოვების საფუძველია ერთიანი ეროვნული გამოცდების შედეგები. 

2.2. სტუდენტების საგრანტო კონკურსში გრანტის მოსაპოვებლად/გასაუმჯობესებლად მონაწილეობის საკითხს აწესრიგებს ,,ერთიანი ეროვნული გამოცდების ჩატარების დებულება”; 
2.3. უნივერსიტეტი აცხადებს ფაკულტეტების მიერ თითოეულ საგამოცდო საგანში აბიტურიენტის შედეგისათვის მინიჭებულ კოეფიციენტს და ეროვნულ გამოცდა-გავლილი აბიტურიენტები უნივერსიტეტის ფაკულტეტებზე მიიღებიან საგამოცდო საგნებისათვის მინიჭებული კოეფიციენტების მიხედვით განათლების აკრედი​ტაციის ეროვნული ცენტრის (შემდგომში ცენტრი) მიერ უნივერსიტეტისათვის განსაზღვრული სტუდენტების რაოდენობის ფარგლებში ამ დებულებით დადგენილი წესით;

2.4. გამოცდების ეროვნული ცენტრი ადგენს ეროვნულ გამოცდაგავლილი აბიტურიენტების სიებს, რომლებმაც სწავლის უფლება მოიპოვეს უნივერსიტეტში აკადემიური ან პროფესიული უმაღლესი განათლების პირველ საფეხურზე. უნივერ​სიტეტი ვალდებულია აბიტურიენტები სტუდენტის სტატუსით მიიღოს მხოლოდ ამ სიების შესაბამისად;

 2.5 ერთიანი ეროვნული გამოცდების გავლის შემთხვევაში პირს ეძლევა დამა​დასტურებელი სერტიფიკატი, სადაც მითითებულია მიღებული ქულა და აბიტურიენტის ადგილი უნივერსიტეტის მიერ გაგზავნილ სიებში, რომელზედაც მან მოიპოვა სწავლის უფლება
2.6. აბიტურიენტთა და სტუდენტთა მობილობის ხელშეწყობის მიზნით უნივერსიტეტში აკრედიტებული პროგრამით სწავლა ერთიანი ეროვნული გამოცდების გარეშე დასაშვებია მხოლოდ საქართველოს განათლებისა და მეცნიერების სამინისტროს მიერ დადგენილი წესებითა და ნებართვით:

ა) უცხო ქვეყნის მოქალაქე ან მოქალაქეობის არმქონე აბიტურიენტებისათვის, რომლებმაც უცხო ქვეყანაში მიიღეს სრული ზოგადი ან მისი ექვივალენტური განათლება, მაგრამ არანაკლებ საქართველოს „ზოგადი განათლების შესახებ“ კანონით დადგენილი სწავლების წლების ხანგრძლივობის პროგრამის ათვისების შედეგად;

ბ) უცხო ქვეყნის იმ მოქალაქეებისა ან მოქალაქეობის არმქონე სტუდენტებისათვის, რომლებიც სწავლობენ უცხო ქვეყანაში ამ ქვეყნის კანონმდებლობით აღიარებულ უმაღლეს საგანმანათლებლო დაწესებულებაში

2.7. საქართველოს იმ მოქალაქების, უნივერსიტეტში სწავლის უფლების მოპოვების პირობებსა და კრიტერიუმებს, რომლებმაც უცხო ქვეყანაში მიიღეს სრული ზოგადი, ან მისი ექვივალენტური განათლება, ადგენს სამინისტრო;

2.8. უნივერსიტეტის მაგისტრატურაში ჩარიცხვა ხორციელდება მაგისტრატურის შესახებ დებულების და საქართველოს კანონმდებლობის შესაბამისად – ერთიანი ეროვნული სამაგისტრო გამოცდებისა და შიდა საუნივერსიტეტო გამოცდების საფუძველზე. მაგისტრატურაში სწავლის უფლება აქვთ მხოლოდ ბაკალავრსა და დიპლომირებულ მედიკოსს (ვეტერინარს);
2.9. მაგისტრატურაში ჩარიცხვისა და სწავლის პირობები რეგულირდება უნივერსიტეტის შესაბამისი დებულებებით;

2.10. სტუდენტის ჩარიცხვის წინაპირობაა ადმინისტრაციული რეგისტრაციის გავლა უნივერსიტეტში დადგენილი წესების დაცვით;

2.11. სტუდენტის სტატუსი მოიპოვება უნივერსიტეტში პირის ჩარიცხვით, რაც ფორმდება უნივერსიტეტის სამართლებრივი აქტით – რექტორის ბრძანებით;

 2.12. სტუდენტთა რეგისტრაცია ხორციელდება ადმინისტრაციული – სწავლების საფასურის გადახდითა და აკადამიური (საგნობრივი) „სასწავლო პროცესის მართვის“ სისტემის საშუალებით.

2.13. სტუდენტის ჩარიცხვის აუცილებელი წინაპირობაა ადმინისტრაციული რეგისტრაციის გავლა უნივერსიტეტში  დადგენილი წესების დაცვით; ერთიანი ეროვნული გამოცდების საფუძველზე ჩარიცხულმა სტუდენტმა ხელშეკრულების გასაფორმებლად უნივერსიტეტის  ადმინისტრაციაში უნდა წარადგინონ  შემდეგი დოკუმენტაცია: 

· ატესტატი (დედანი); 

· პირადობის მოწმობის ასლი ; 

· თანხის გადახდის ქვითრის ასლი (იმ შემთხვევაში, თუ სტუდენტი სწავლობს თვითდაფინასებით/ ნაწილობრივ თვითდაფინანსებით); 

· ფოტოსურათი 4 ცალი (3X4); 

· ფოტოსურათის ელექტრონული ვერსია; 

· სამხედრო დოკუმენტის ასლი (ვაჟებისათვის). 

აღნიშნული დოკუმენტაციის წარდგენის საფუძველზე კომპლექტდება სტუდენტის პირადი საქმე, რომელიც გარდა ზემოთ აღნიშნულისა უნდა შეიცავდეს შემდეგ დოკუმენტაციას: 

· შეფასებისა და გამოცდების ეროვნული ცენტრის მიერ გაცემულ შესაბამის ფაკულტეტზე ჩარიცხვის სერთიფიკატს (დედანს); 

· უნივერსიტეტსა და სტუდენტს შორის გაფორმებული სასწავლო ხელშეკრულებას; 

· ჩარიცხვის ბრძანების ამონაწერს; 

· სტუდენტის სემეტრული რეგისტრაციის რექტორის ერთიანი ბრძანებიდან ამონაწერს; 

· სტუდენტის პირად ბარათს. 

2.14 ბაკალავრიატში/მაგისტრატურის  საგანამანათლებლო პროგრამებზე ჩარიცხვა ხორციელდება რექტორის ერთიანი აქტით, რომელიც გამოიცემა არაუგვიანეს პირველი ოქტომბრისა. აბიტურიენტების ადგილები, რომელთაც ერთიანი ეროვნული გამოცდებით მოიპოვეს უნივერსიტეტში ჩარიცხვის უფლება და დადგენილ ვადაში არ გამოცხადდნენ სარეგისტრაციოდ, ცხადდება ვაკანტურად. 

2.16. უნივერსიტეტი ავტორიზაციის  შედეგად განსაზღვრულ სტუდენტთა რაოდენობის ფარგლებში განსაზღვრავს ადგილებს უცხო ქვეყნის მოქალაქეებისა და მოქალაქეობის არმქონე პირთათვის. 

2.17. უცხო ქვეყნის მოქალაქეებისა და მოქალაქეობის არმქონე პირთა ჩარიცხვა ხორციელდება საქართველოს განათლებისა და მეცნიერების სამინისტროს მიერ კანონმდებლობით დადგენილი წესების შესაბამისად; უნივერსიტეტში ჩარიცხვის წინაპირობაა რექტორის წერილობითი თანხმობა. 
III. სტუდენტის სტატუსის შეჩერება

3.1. სტუდენტის სტატუსის შეჩერება ნიშნავს უნივერსიტეტსა და სტუდენტს შორის უფლება-მოვალეობების შესრულებისგან დროებით გათავისუფლებას, სტუდენტის სტატუსის შეწყვეტის გარეშე;

3.2. სტუდენტის სტატუსის შეჩერების საფუძვლებია:

ა) სისხლის სამართლის პასუხისმგებაში მიცემა, მძიმე და/ან განსაკუთრებით მძიმე დანაშაულისათვის - ამ აქტის გაუქმებამდე ან გამამტყუნებელი განაჩენის დადგენამდე;

ბ) აკადემიური შვებულება, რომელიც სტუდენტს შეიძლება მიეცეს:

· სავალდებულო სამხედრო სამსახურში გაწვევის გამო

· მძიმე ავადმყოფობის გამო

· ოჯახის ავადმყოფ წევრებზე მეურვეობის გამო

· ორსულობის და ახალშობილის მოვლის გამო

· უცხოეთის საგანმანათლებლო დაწესებულებაში სწავლის გაგრძელების გამო

· სხვა საპატიო მიზეზით – სტუდენტის განცხადების საფუძველზე

შენიშვნა: აკადემიური შვებულების ვადა არ უნდა აღემატებოდეს 3 წელს გარდა იმ შემთხვევებისა, როცა დოკუმენტურად დასტურდება ამ ვადის გაგრძელების აუცილებლობა. აკადემიური შვებულებიდან დაბრუნებული სტუდენტი სწავლას აგრძელებს იმ სემესტრიდან, რომლიდანაც მას შეუჩერდა სტუდენტის სტატუსი.

გ) ადმინისტრაციული რეგისტრაციის გაუვლელობა – ფინანსური დავალიანება. ასეთ შემთხვევაშვი სტუდენტს სტატუსი უჩერდება ავტომატურ რეჟიმში, სემესტრების ათვლა გრძელდება და სტუდენტი სწავლას იწყებს იმ სემესტრიდან, რომელშიც გაივლის ადმინისტრაციულ რეგისტრაციას.

3.3. სტუდენტის სტატუსის შეჩერებული პირი არ განიხილება უნივერსიტეტის სტუდენტების საერთო რაოდენობის ფარგლებში. უნივერსიტეტი უზრუნველყოფს სტუდენტებისა და პროფესორ–მასწავლებლების რეესტრში სტუდენტის სტატუსის შეჩერების რეგისტრაციას მათი საერთო რაოდენობის აღრიცხვა–დაზუსტების მიზნით;

3.4. უნივერსიტეტის სტუდენტის შეჩერებული სტატუსის აღდგენა დასაშვებია აკრედიტაციით განსაზღვრული რაოდენობის ფარგლების გადაჭარბებით. ამ შემთხვევაში საერთო რაოდენობის ზევით ჩარიცხული პირების რაოდენობა გამოაკლდება მომდევნო სასწავლო წლისთვის დადგენილ სტუდენტების მისაღები ადგილების რაოდენობას;

3.5. სტუდენტს სტატუსის შეჩერებიდან 5 წლის შემდეგ უწყდება სტუდენტის სტატუსი გარდა კანონმდებლობით გათვალისწინებული შემთხვევებისა.

IV. სტუდენტის სტატუსის შეწყვეტა

4.1. სტუდენტის სტატუსის შეწყვეტის საფუძვლებია:

ა) საგანმანათლებლო პროგრამის დასრულება შესაბამის საფეხურზე;

ბ) პირადი განცხადება;

გ) ერთიანი ეროვნული გამოცდებით ჩარიცხულთა პირველადი ადმინისტრაციული რეგისტრაციის გაუვლელობა სწავლების პირველ საფეხურზე;

დ) ადმინისტრაციული რეგისტრაციის ზედიზედ სამი სემესტრის განმავლობაში გაუვლელობა;

ე) საგანმანათლებლო პროგრამების მოთხოვნების დადგენილ ვადებში შეუსრულებლობა;

ვ) უნივერსიტეტის წესდების და შინაგანაწესის მოთხოვნების სისტემატური ან ერთჯერადი უხეში დარღვევა;

ზ) შეფასების მიღების მცდელობა მუქარით, ზემოქმედებით, თაღლითური ან ახვა დაუშვებელი მეთოდებით;

თ) მძიმე ან განსაკუთრებით მძიმე დანაშაულისათვის გამამტყუნებელი განაჩენი;

ი) გარდაცვალება.

4.2. სტუდენტის სტატუსის შეწყვეტის შესახებ გადაწყვეტილების სამართლებრივი შედეგი დგება ბრძანების გამოცემიდან 6 თვის შემდეგ. დროის ამ მონაკვეთში სტუდენტის სტატუსი ითვლება შეჩერებულად და სტუდენტი უფლებამოსილია ისარგებლოს მობილობის უფლებით, გარდა იმ შემთხვევისა, როცა სტატუსის შეწყვეტის საფუძველი შეუთავსებელია მიმღები უმაღლესი საგანმანათლებლო დაწესებულების წესდებასთან;

4.3. სტუდენტის სტატუსის შეწყვეტის კანდიდატს ეძლევა უნივერსიტეტის სხვა ფაკულტეტზე ან სხვა უმაღლეს საგანმანათლებლო დაწესებულებაში გადასვლის შესაძლებლობა.

შენიშვნა: „უმაღლესი საგანმანათლებლო დაწესებულებიდან სხვა უმაღლეს საგანმანათლებლო დაწესებულებაში გადასვლის წესის“ შესახებ საქართველოს ნორმატიული აქტის ამოქმედებამდე უნივერსიტეტიდან გარიცხული/ამორიცხული სტუდენტები განიხილებიან სტუდენტის სტატუსის შეჩერებულ პირებად გარიცხვის/ამორიცხვის შესახებ გამოცემიდან 10 წლის განმავლობაში და ამ ვადაში უფლებამოსილნი არიან მომართონ უნივერსიტეტს სტუდენტის სტატუსის აღდგენის თაობაზე ან ისარგებლონ მობილობის უფლებით. სხვა უმაღლეს საგანმანათლებლო დაწესებულებებიდან გარიცხულ/ამორიცხული სტუდენტები უფლებამოსილნი არიან ისარგებლონ უნივერსიტეტში მობილობის უფლებით თუ მათი გარიცხვის/ამორიცხვის საფუძველი არ ეწინააღმდეგება უნივერსიტეტის წესდებას და ამ დებულებას.

V. სტუდენტის სტატუსის აღდგენა

5.1. სტუდენტის სტატუსის შეწყვეტის შემთხვევაში მისი ხელახლა მოპოვება (აღდგენა) დასაშვებია კანონმდებლობით დადგენილი წესით;

5.2. ერთიანი ეროვნული გამოცდების საფუძველზე ჩარიცხულ სტუდენტებს უნივერსიტეტის სტუდენტის სტატუსის შეწყვეტის შემთხვევაში სტატუსი შეიძლება აღუდგეს ერთიანი ეროვნული გამოცდების გავლის გარეშე – არაუმეტეს 3 წლის განმავლობაში - გადაყვანის წესით ჩარიცხვისათვის დადგენილი რეგულაციის შესაბამისად, აგრეთვე „უმაღლესი განათლების შესახებ“ საქართველოს კანონის მიღებამდე უნივერსიტეტში ჩარიცხულ სტუდენტებს, რომლებიც მოქმედი წესების თანახმად არაუმეტეს 10 წლის წინ გაირიცხნენ/ამოირიცხნენ უნივერსიტეტიდან შემდეგი საფუჩვლებით:

ა) პირადი განცხადებით;

ბ) თანხის გადაუხდელობის გამო;

გ) უცხო ქვეყანაში წასვლასთან დაკავშირებით;

დ) თუ შეჩერებული ქონდა სტუდენტის სტატუსი.

სტუდენტის სტატუსი შეიძლება აღუდგეთ გადაყვანის წესით სტუდენტის ჩარიცხვისათვის დადგენილი რეგულაციის შესაბამისად.

5.3. უნივერსიტეტიდან გარიცხული სტუდენტის აღდგენის შემთხვევაში სწავლის გაგრძელების დასაშვები ეტაპი განისაზღვრება გადაყვანის წესით სტუდენტის ჩარიცხვისათვის დადგენილი რეგულაციის შესაბამისად, ფაკულტეტის მიერ ამორიცხვამდე ათვისებული პროგრამის აკადემიური ცოდნის საფუძველზე.

VI. სტუდენტთა მობილობა

6.1. სტუდენტთა მობილობის პროცესის ადმინისტრირებას ანხორციელებს სსიპ განათლების ხარისხის განვითარების ეროვნული ცენტრი, სადაც იქმნება ელექტრონული პორტალი უმაღლესი საგანმანათლებლო დაწესებულებების მიერ მობილობისათვის რეგისტრირებული ადგილების პროგრამების მიხედვით;

6.2. მობილობის უფლება აქვს სტუდენტს, რომელიც ცენტრის ელექტრონულ პორტალზე მობილობის მსურველად რეგისტრაციის მომენტისათვის:

ა) არის საქართველოს კანონმდებლობის შესაბამისად აკრედიტებული უმაღლესი საგანმანათლებლო დაწესებულების ან ახლად დაფუძნებული ლიცენზირებული უმაღლესი საგანმანათლებლო დაწესებულების სტუდენტი;

ბ) არის არააკრედიტებული უმაღლესი საგანმანათლებლო დაწესებულების სტუდენტი, თუ ამ სხვა უმაღლეს საგანმანათლებლო დაწესებულებაში განვლილი საგანმანათლებლო პროგრამა ან პროგრამის ნაწილი კანონმდებლობით დადგენილი წესით მას ეთვლება აკრედიტებულად;

6.3. მობილობის ეფლება აქვთ ასევე იმ პირებს, რომლებსაც ცენტრის ელექტრონულ პორტალზე რეგისტრაციის მომენტისათვის შეჩერებული აქვთ სტუდენტის სტატუსი ან სტატუსის შეწყვეტიდან რეგისტრაციის მომენტამდე გასულია არაუმეტეს 6 თვისა.

VII. მობილობის უფლების შეზღუდვა

7.1. მობილობა შესაძლებელია განხორციელდეს უმაღლესი განათლების ერთი საფეხურის ფარგლებში. დაუშვებელია პროფესიული უმაღლესი განათლების პროგრამიდან ბაკალავრიატის პროგრამაზე მობილობის განხორციელება. ამ პუნქტის მიზნებისათვის სამედიცინო განათლების ერთ საფეხურიანი პროგრამა განიხილება საბაკალავრო პროგრამასთან თავსებადად;

7.2. მობილობის უფლება სტუდენტს წარმოეშობა უმაღლესი განათლების შესაბამის საფეხურზე სწავლის ერთი წლის შემდეგ, გარდა მაგისტრატურის პროგრამაზე მობილობისა. სწავლის ამ პერიოდში არ მოიაზრება ის დრო, რომლის განმავლობაშიც პირს შეჩერებული ქონდა სტუდენტის სტატუსი;

7.3. ერთიანი ეროვნული საერთო სამაგისტრო გამოცდების გარეშე საგანმანათლებლო პროგრამაზე ჩარიცხული სტუდენტების მიერ მობილობის უფლების მოპოვება ხორციელდება დადგენილი წინაპირობების დაცვით და მობილობისათვის დარეგისტრირებული ადგილების გადაჭარბებით. სტუდენტების საერთო რაოდენობის ზევით ჩარიცხული პირების რაოდენობა გამოაკლდება მომდევნო სასწავლო წლისთვის დადგენილი მისაღები ადგილების რაოდენობას. 
7.4. უნივერსიტეტი უფლებამოსილია დაადგინოს, რომ ბაკალავრიატის საფეხურზე მობილობის უფლებით ისარგებლოს იმ პირმა, რომლის მიერაც ერთიანი ეროვნული გამოცდების შედეგების საფუძველზე მიღებული სკალირებული ქულის მიმღები დაწესებულების შესაბამისი ფაკულტეტისათვის მინიჭებულ კოეფიციენტებზე ნამრავლის ჯამი (ანუ აბსოლუტური ქულა) არ არის ნაკლები იმ სტუდენტების აბსოლუტურ ქულაზე, რომლებმაც მისი ბაკალავრიატის პროგრამაზე ჩარიცხვის წელს მოიპოვეს. ეს წესი არ გავრცელდება იმ სტუდენტებზე, რომლებიც ბაკალავრიატის საფეხურზე ჩაირიცხბნენ „უმაღლესი განათლების შესახებ“ საქართველოს კანონის მიღებამდე;

7.5. საქართველოს მთავრობის მიერ განსაზღვრული მაგისტრატურის პრიორიტეტულ საგანმანათლებლო მიმართულების პროგრამებზე ჩარიცხულ პირებს მობილობის უფლება აქვთ მხოლოდ ამავე მიმართულების პროგრამებზე.

VIII. მობილობის პროცესის ვადები

8.1. უნივერსიტეტში მობილობა შესაძლებელია განხორციელდეს კალენდარული წლის განმავლობაშ მხოლოდ ორჯერ - საშემოდგომო და საგაზაფხულო სემესტრების დაწყებამდე;

8.2. აკრედიტაციის ეროვნული ცენტრის ადმინისტრაციული აქტით დგინდება:

ა) უმაღლესი საგანმანათლებლო დაწესებულებების მიერ მობილობით მისაღები სტუდენტების ადგილების პროგრამების შესაბამისად გადანაწილებისა და რეგისტრაციის ვადები;

ბ) მობილობის მსურველთა ცენტრის ელექტრო პორტალზე რეგისტრაციის ვადები;

გ) მობილობით პირთა ჩარიცხვის თაობაზე უმაღლესი საგანმანათლებლო დაწესებულებების სამართლებრივი აქტების პროექტების ცენტრში წარდგენის ვადები;

დ) მობილობით ჩასარიცხი პირების შესახებ ინფორმაციის ცენტრში წარდგენის ვადები.

IX. უნივერსიტეტის მიერ მობილობისათვის ადგილების რეგისტრაცია

9.1. უნივერსიტეტი უფლებამოსილია ადგილების საერთო ზღვრული რაოდენობის ფარგლებში დაარეგისტრიროს მობილობის ვაკანტური ადგილები;

9.2. ცენტრი ამოწმებს უნივერსიტეტის მიერ სარეგისტრაციოდ წარდგენილი მობილობის ადგილებისა და განცხადებული სტუდენტების რაოდენობის შესაბამისობას აკრედიტაციით განსაზღვრულ სტუდენტთა ზღვრულ რაოდენობასთან, რისთვისაც იყენებს უნივერსიტეტის სტუდენტებისა და პროფესორ–მასწავლებლების რეესტრში არსებულ ინფორმაციას და მის შესაბამისობას განცხადებულ მონაცემებთან;

9.3. რეესტრში ინფორმაციის შეუტანლობა შეიძლება გახდეს ხარვეზის მიზეზი, ხოლო ცენტრისათვის ინფორმაციის წარუდგენლობა, აგრეთვე არასწორი ან არასრული ინფორმაციის წარდგენა უნივერსიტეტისათვის მობილობის ადგილების რეგისტრაციაზე უარის თქმის საფუძველი.

X. მობილობის ადგილების პროგრამების შესაბამისად განაწილება

10.1. უნივერსიტეტი მის მიერ მობილობისათვის დარეგისტრირებული ადგილების რაოდენობის ფარგლებში ახდენს ადგილების გადანაწილებას უმაღლესი განათლების საფეხურებისა და იმ პროგრამებს შორის, რომლებზედაც იგი გეგმავს მობილობით სტუდენტთა მიღებას;

10.2. ადგილების გადანაწილების შესახებ უნივერსიტეტის მიერ ოფიციალური ინფორმაცია წარედგინება ცენტრს, სადაც იგი რეგისტრირდება და აისახება ელექტრონულ პორტალზე.

XI. მობილობის მსურველთა რეგისტრაციის პროცედურა

11.1. მობილობის მსურველად რეგისტრაციისათვის სტუდენტი ვალდებულია საკუთარი განაცხადი დაარეგისტრიროს ცენტრის ელექტრონულ პორტალზე, რის შემდეგაც იგი მოიპოვებს მობილობის მსურველის სტატუსს;

11.2. რეგისტრაცია ხდება მისი 11-ნიშნა პირადი ნომრით, რის შედეგადაც ელექტრონულ პორტალზე იქმნება მობილობის მსურველის (აპლიკანტის) ინდივიდუალური გვერდი, სადაც აისახება აპლიკანტისა და მის მიერ არჩეული პროგრამის შესახებ რეესტრში არსებული მონაცემები;

11.3. რეგისტრაციის შემდეგ აპლიკანტი უფლებგამოსილია შეარჩიოს არაუმეტეს 5 ფაკულტეტი ან საგანმანათლებლო პროგრამა, რომლებშიც სურს მობილობის განხორციელება. ასეთ შემთხვევაში იგი ვალდებულია განსაზღვროს მათი პრიორიტეტულობა;

11.4. მობილობით ჩაირიცხება ის აპლიკანტი, რომელსაც ერთ–ერთ დაწესებულებად არჩეული აქვს და სურვილს გამოსთქვამს უნივერსიტეტში მობილობაზე.

XII. უნივერსიტეტში მობილობის უფლების მოპოვება და მსურველთა რანჟირება

12.1. იმ შემთხვევაში, თუ უნივერსიტეტის პროგრამაზე მობილობის მსურველთა განაცხადების რაოდენობა მეტი აღმოჩნდება ამ პროგრამაზე დარეგისტრირებული ადგილების რაოდენობაზე, მობილობით ჩარიცხვის უფლებას მოიპოვებენ უნივერსიტეტის მიერ დარეგისტრირებული ადგილების რაოდენობის შესაბამისი სტუდენტები, რომლებსაც ერთიანი ეროვნული გამოცდების შედეგები აღემატება მობილობის სხვა მსურველთა შედეგებს. ამ მონაცემების მიხედვით, თუ ბოლო ადგილზე, რომელსაც ეძლევა უნივერსიტეტში ჩარიცხვის უფლება გასულია 2 ან მეტი სტუდენტი თანაბარი ქულებით, უნივერსიტეტი ცენტრის თანხმობით იღებს გადაწყვეტილებას ამ პროგრამისათვის ადგილების შესაბამისი რაოდენობით დამატების შესახებ.

12.2. იმ პირთა ერთიანი სია, რომლებმაც გამოთქვეს სურვილი და მოიპოვეს უნივერსიტეტის შესაბამის ფაკულტეტზე ან პროგრამაზე ჩარიცხვის უფლება ქვეყნდება ელექტრონულ პორტალზე, რის შემდეგაც მობილობის მსურველი უფლებამოსილია მიმართოს უნივერსიტეტს განცხადებით ჩარიცხვის თაობაზე.

12.3. მობილობის მსურველი, რომელიც დადგენილ ვადაში საპატიო მიზეზით არ შეიტანს უნივერსიტეტში განცხადებას ჩარიცხვის თაობაზე კარგავს აღნიშნულ ფაკულტეტზე ან პროგრამაზე მობილობით ჩარიცხვის უფლებას, გარდა კანონმდებლობით გათვალისწინებული შემთხვევებისა;

12.4. უნივერსიტეტი ახდენს მობილობის მსურველთა საგანმანათლებლო პროგრამების შესაბამისობას და აღიარებას და შეიმუშავებს ინდივიდუალური სამართლებრივი აქტის (ბრძანების) პროექტს სტუდენტების მობილობით ჩარიცხვის თაობაზე, რომელსაც წარუდგენს ცენტრს;

12.5. ცენტრი ამოწმებს უნივერსიტეტის ბრძანების პროექტში თითოეული სტუდენტის შესაბამისობას რეესტრისა და ელექტროპორტალის მონაცემებთან და გასცემს დასკვნას პროექტში მითითებული სტუდენტების მობილობით ჩარიცხვის შესაძლებლობის შესახებ. ამ დასკვნის შესაბამისად და მის საფუძველზე უნივერსიტეტი ახდენს მობილობით სტუდენტთა ჩარიცხვას.

XIII. უნივერსიტეტიდან სტუდენტის სხვა უმაღლეს საგანმანათლებლო დაწესებულებაში მობილობა

13.1. ცენტრის დადებითი დასკვნის შემთხვევაში მიმღები უმაღლესი საგანმანათლებლო დაწესებულება სტუდენტის მოთხოვნით გასცემს ცნობას მისი დაწესებულებაში ჩარიცხვის მოპოვების შესახებ, რომელშიც მიეთითება დასკვნის რეკვიზიტები. აღნიშნული ცნობა სტუდენტის წერილობით განცხადებასთან ერთად წარმოედგილება უნივერსიტეტს, რომელზედაც 3 დღის ვადაში გამოიცემა ბრძანება განმცხადებლის უნივერსიტეტის სტუდენტის სტატუსის შეწყვეტის შესახებ და სტუდენტს მიეცემა აკადემიურ ცნობასთან ერთად, აგრეთვე საგანმანათლებლო დოკუმენტი, რომლის საფუძველზეც იგი ჩაირიცხა უნივერსიტეტში და სტუდენტის პირად საქმეში არსებული სხვა დოკუმენტაცია.

13.2. უნივერსიტეტი ვალდებულია ერთი კვირის ვადაში უზრუნველყოს სხვა უმაღლეს საგანმანათლებლო დაწესებულებაში სტუდენტის მობილობასთან დაკავშირებით შესაბამისი ინფორმაციის რეესტრში ასახვა.

XIV. უნივერსიტეტში მობილობით სტუდენტის ჩარიცხვა

14.1. მობილობით უნივერსიტეტში ჩარიცხვა დაიშვება უნივერსიტეტის ბრძანების პროექტზე ცენტრის დადებითი დასკვნის შემდეგ;

14.2. ჩარიცხვის შესახებ ბრძანების გამოცემისას პროექტიდან ამოღებული უნდა იქნენ ის პირები, რომელთა ჩარიცხვაზეც ცენტრს დადებითი დასკვნა არ გაუცია ან/და რომლებიც დადგენილ ვადაში არასაპატიო მიზეზებით ვერ წარმოადგენენ სათანადო დოკუმენტაციას ან ვერ გაივლიან რეგისტრაციას;

14.3. ჩარიცხვის ბრძანებაში მიეთითება ცენტრის დადებითი დასკვნის რეკვიზიტები. ბრძანება გადაყვანის წესით ჩარიცხვის შესახებ გამოიცემა შესაბამისი სემესტრის დაწყებამდე და გამოცემიდან 2 კვირის ვადაში ეგზავნება ცენტრს;

14.4. უნივერსიტეტი ვალდებულია ბრძანების გამოცემიდან ერთი კვირის ვადაში უზრუნველყოს მობილობით ჩარიცხული პირების რეესტრში ასახვა.

XV. სტუდენტის მობილობასთან დაკავშირებული აქტის გამოცემა

15.1. ამ დებულებით დადგენილი პირობებისა და მობილობის მსურველი სტუდენტის თანხმობის საფუძველზე უნივერსიტეტი შეიმუშავებს ბრძანების პროექტს მობილობის წესით სტუდენტის ჩარიცხვის შესახებ, რომელსაც წარუდგენს ეროვნულ ცენტრს;

15.2. ცენტრი ამოწმებს უნივერსიტეტის ბრძანების პროექტში ასახული სტუდენტის მონაცემების შესაბამისობას მობილობის წესებთან, ელექტო პორტალის მონაცემებთან და გასცემს დასკვნას პროექტში მითითებული სტუდენტების მობილობით ჩარიცხვის შესახებ;

15.3. ცენტრის დადებითი დასკვნის საფუძველზე გამოიცემა ბრძანება სხვა უმაღლეს საგანმანათლებლო დაწესებულებაში ჩარიცხვის უფლების მქონე სტუდენტის სტატუსის შეწყვეტის შესახებ და სტუდენტის მომართვიდან ერთი კვირის ვადაში გაიცემა ბრძანების ამონაწერი და საგანმანათლებლო დოკუმენტი, რომლის საფუძველზეც სტუდენტი ჩაირიცხა უნივერსიტეტში პირად საქმესთან ერთად;

15.4. უნივერსიტეტის ბრძანებები მობილობით ჩარიცხვის შესახებ გამოიცემა პირველ ოქტომბრამდე – შემოდგომის ან პირველ მარტამდე – გაზაფხულის სემესტრში და ერთი კვირის ვადაში ეგზავნება ეროვნულ ცენტრს მობილობის რეესტრში ასახვით.

XVI. აღდგენის წესით ჩარიცხვა და მისი პროცედურა
16.1. აღდგენის წესით უნივერსიტეტში ჩარიცხვის უფლება აქვთ იმ პირებს, რომლებიც უნივერსიტეტში უმაღლესი განათლების შესაბამის საფეხურზე ერთიანი ეროვნული ან ერთიანი სამაგისტრო გამოცდების შედეგების საფუძველზე ჩაირიცხნენ და შემდგომ შეუწყდათ სტუდენტის სტატუსი კანონმდებლობით დადგენილი წესით;
16.2. აღდგენის წესით ჩარიცხვის უფლება აქვთ ასევე „უმაღლესი განათლების შესახებ“ საქართველოს კანონის მიღებამდე უნივერსიტეტში ჩარიცხულ იმ პირებს, რომლებიც უნივერსიტეტიდან გაირიცხნენ აღდგენის წესით ჩარიცხვის მსურველად დარეგისტრირებამდე არაუმეტეს 5 წლის წინ, თუ მათი გარიცხვის მიზეზი არ იყო დაკავშირებული აკადემიურ დავალიანებებთან;

შენიშვნა: იმ პირთა აღდგენითი წესით ჩარიცხვა, რომლებიც არ შედიან ამ მუხლით განსაზღვრულ კატეგორიაში, დასაშვებია მხოლოდ ერთიანი ეროვნული გამოცდების შედეგად უნივერსიტეტში ჩარიცხვის უფლებების მოპოვების შემთხვევაში.

16.3. აღდგენის წესით ჩარიცხვა შესაძლებელია განხორციელდეს მიუხედავად იმისა, გააჩნია თუ არა უნივერსიტეტს თავისუფალი ადგილები აკრედიტაციით განსაზღრულ სტუდენტთა რაოდენობის ფარგლებში აღდგენის მომენტისათვის.

16.4. აღდგენის წესით ჩარიცხვისათვის პირი უნდა დარეგისტრირდეს ცენტრის ელექტრო პორტალზე ან მან უნდა მიმართოს უნივერსიტეტს განაცხადით აღდგენის წესით ჩარიცხვის მსურველად რეგისტრაციის თაობაზე. უნივერსიტეტი უზრუნველყოფს განმცხადებლის მონაცემების რეგისტრაციას ელექტრონულ პორტალზე, ახდენს განმცხადებლის მიერ განმლილი პროგრამების შესაბამისობას და ამზადებს სამართლებრივი აქტის პროექტს აღდგენის წესით ჩარიცხვის შესახებ.

შენიშვნა: არასწორი ან არასრული ინფორმაციის მითითება შეიძლება გახდეს აღგენის წესით ჩარიცხვაზე უარის საფუძველი.

16.5. იმ შემთხვევაში, თუ უნივერსიტეტში აღარ არსებობს ის სპეციალობა, რომელზეც განმცხადებელი ირიცხებოდა, მისი აღდგენა ათვისებული პროგრამის აღიარებით შესაძლებელია განხორციელდეს სხვა სპეციალობის პროგრამაზე;

16.6. იმ პირთა აღდგენის წესით ჩარიცხვა, რომელთათვისაც წინაპირობად დადგენილია ერთიანი ეროვნული ან სამაგისტრო გამოცდები, შესაძლებელია განხორციელდეს წელიწადში 2–ჯერ საშემოდგომო და საგაზაფხულო სემესტრების დაწყებამდე, მობილობით სტუდენტების ჩარიცხვის პარალელურად;

16.7. იმ პირთა აღდგენა, რომლებმაც ერთიანი ეროვნული ან სამაგისტრო გამოცდებით მოიპოვეს უნივერსიტეტში ჩარიცხვა შესაძლებელია განხორციელდეს უნივერსიტეტში სასწალო წლის დაწყებამდე – შესაბამისი გამცდების შედეგების საფუძველზე – ჩასარიცხი პირების ჩარიცხვის პარალელურად;

16.8. უნივერსიტეტში სტუდენტის აღდგენის წესით ჩარიცხვა ხორციელდება სამართლებრივი აქტის – ბრძანების პროექტზე ცენტრის დადებითი დასკვნის გაცემის შემდეგ;

16.9. სტუდენტის აღდგენის წესით ჩარიცხვის დასკვნის მისაღებად ცენტრს წარედგინება შემდეგი დოკუმენტაცია:

ა) სტუდენტის პირადობის მოწმობის ასლი;

ბ) სტუდენტის სრული ზოგადი განათლების დამადასტურებელი დოკუმენტის ასლი;

გ) სტუდენტის ერთიანი ეროვნული გამოცდებით ჩარიცხვის შემთხვევაში სსიპ გამოცდების ეროვნული ცენტრის მიერ გაცემული სერტიფიკატის ასლი;

დ) უნივერსიტეტის ინდივიდუალური სამართლებრივი აქტის ასლი სტუდენტის პირველ კურსზე ჩარიცხვის თაობაზე;

ე) უნივერსიტეტის მიერ მიღებული კანცელარიაში დარეგისტრირებული განცხადების ასლი პირის გადაყვანა–აღდგენის წესით ჩარიცხვის მსურველად რეგისტრაციის თაობაზე;

ვ) სტუდენტის სტატუსის შეწყვეტის შემთხვევაში – უნივერსიტეტის შესაბამისი სამართლებრივი აქტის ასლი, ხოლო აღდგენის შემთხვევაში – შესაბამისი აქტის ასლი სტუდენტის უფლებებში აღდგენის შესახებ;

ზ) უნივერსიტეტის მოტივირებული გადაწყვეტილება სტუდენტის მიერ განვლილი პროგრამის ცნობის შესახებ, აღიარებული კრედიტების და არსებობის შემთხვევაში, სტუდენტისათვის შემუშავებული ინდივიდუალური საგანმანათლებლო პროგრამის მითითებით;

თ) უნივერსიტეტის ინდივიდუალური სამართლებრივი აქტის პროექტი ცენტრის მიერ დადგენილ ფორმასთან ერთად;

16.10. ცენტრი ამოწმებს თითოეული პირის შესაბამისობას სავალდებულო მოთხოვნებთან და გასცემს დასკვნას აღდგენის წესით ჩარიცხვის შესაძლებლობის ან შეუძლებლობის შესახებ;

16.11. ამ დასკვნის საფუძველზე უნივერსიტეტის სამართლებრივი აქტი აღდგენის წესით პირის ჩარიცხვის შესახებ გამოცემიდან ორი კვირის ვადაში იგზავნება ცენტრში. სავალდებულოა აღდგენის წესით ჩარიცხულთა ასახვა რეესტრში.

XVII     სტუდენტის მიერ სპეციალობის არჩევა და ჯგუფების დაკომპლექტება .
17.1.უნივერსიტეტი  სტუდენტებს  სთავაზობს საგანამანთლებლო პროგრამის  არჩევანს.    ეს ხორციელდება პროგრამების კატალოგის მეშვეობით ,რომელიც განთავსებულია უნივერსიტეტის ვებ.გვერდზე და ინახება უნივერსიტეტის ბიბლიოთეკაში; 
   17.2.     ძირითადია მაპროფილებელი სპეციალობა, რომელშიც ენიჭება სტუდენტს ბაკალავრის აკადემიური ხარისხი. ძირითადი სპეციალობის კომპონენტებს ეთმობა მინიმუმ 120 კრედიტი.  

    17.3.       დაწესებულება ასევე   სტუდენტს სთავაზობს არჩევით დისციპლინებს ;აღნიშნული დისციპლინები და ათვისებული კრედიტები  დაფიქსირდება დიპლომის დანართში.
  17.4.   საგანმანათლებლო პროგრამით გათვალისწინებული არჩევანის გამჭირვალობის უზრუნველსაყოფად სტუდენტს საშუალება აქვს გაეცნოს საგანმანათლებლო პროგრამებს უნივერსიტეტში არსებული და უნივერსიტეტის ვებ.გვერდზე  განთავსებული საგნმანათლებლო პროგრამების კატალოგის მეშვეობით.
17.5.სამომავლოდ იგეგმება უნივერსიტეტში  დისციპლინებზე  სტუდენტთა ელექტრონული რეგისტრაციის პროგრამის დანერგვა,რაც ასევე გაწერილია უნივერსიტეტის 6 წლიან სამოქმედო გეგმაში.
     სამაგისტრო  პროგრამების სტრუქტურიდან გამომდინარე ჩარიცხული სტუდენტისთვის შესასწავლი სპეციალობა თავიდანვე გა
XVIII . უნივერსიტეტის  სტუდენტების შიდა მობილობა 
18.1. სტუდენტს უფლება აქვს უნივერსიტეტის ერთი საგანმანათლებლო პროგრამიდან გადავიდეს უნივერსიტეტის მეორე საგანმანათლებლო პროგრამაზე ერთი საფეხურის ფარგლებში (შიდა მობილობა).
18.2. შიდა მობილობით სტუდენტს შეუძლია ისარგებლოს წელიწადში 2–ჯერ სასწავლო სემესტრების დაწყებამდე; შიდა მობილობის წინა პირობას წარმოადგენს სტუდენტის მიერ განვლილი პროგრამის შესაბამისობის დადგენა ახალ საგანმანათლებლო პროგრამასთან; საბაკალავრო პროგრამის ძირითადი თავისებურებიდან გამომდინარე, ანუ პროგრამის შემადგენელი სტრუქტურული ერთეულების სხვადასხვანაირად კომბინირება საშუალებას აძლევს სტუდენტს ძირითადი სპეციალობის შეცვლის შემთხვევაში გავლილი საგნები/მოდულები ჩაეთვალოს დამატებითი სპეციალობის პროგრამაში (გარდა რეგულირებადი სპეციალობებისა, რომელთა პროგრამა დამატებით სპეციალობის მოდულს არ ითვალისწინებს); 
18.3. შიდა მობილობის განხორციელებისათვის სტუდენტი უნივერსიტეტის შესაბამისი ფაკულტეტის დეკანს  მიმართავს წერილობითი განცხადებით, რომლის საფუძველზეც უნივერსიტეტი ახდენს სტუდენტის მიერ განვლილი პროგრამის შედარებას ახალ საგანმანათლებლო პროგრამებთან ; გადაყვანილ სტუდენტს დაუწესდება სწავლის საფასური იმავე ოდენობით, რაც დადგენილია იმ პროგრამის სტუდენტთათვის, სადაც იქნა სტუდენტი გადაყვანილი; პროგრამული თავსებადობისთვის თუ სტუდენტს ასათვისებელი აქვს კრედიტების ის რაოდენობა, რომელიც საჭიროებს დამატებითი კრედიტების/დამატებითი სემესტრის გავლას, დამატებითი კრედიტების/დამატებითი სემესტრის სწავლის საფასური გაუთანაბრდება იმ წელს პირველ კურსზე მიღებულ სწავლის საფასურს.

18.4. ფაკულტეტის შეცვლის მსურველი სტდენტი ვალდებულია დადგენილ ვადებში მიმღები ფაკულტეტის დეკანატში წარადგინოს შემდეგი დოკუმენტები: 

· განცხადება უნივერსიტეტის  რექტორის სახელზე; 

· ამონაწერი სტუდენტის ბარათიდან; 

18.5. ფაკულტეტის ხარისხის უზრუნველყოფის სამსახური დასკვნაში პროგრამების თავსებადობის დადგენის შემდეგ გადაწყვეტს რა ეტაპიდან არის შესაძლებელი სტუდენტის სწავლის გაგრძელება. 

18.6. ცენტრის თანხმობის მიღების შემთხვევაში უნივერსიტეტი უზრუნველყოფს სტუდენტის რეესტრში ასახვას შიდა მობილობით.

XIX  საგანმანათლებლო პროგრამების შესაბამისობა

19.1. უნივერსიტეტი ადგენს მის მიერ შეთავაზებულ პროგრამებთან მობილობის მსურველთა მიერ სხვა საგანმანათლებლო პროგრამების ფარგლებში მიღწეული სწავლის შედეგების შესაბამისობას და თავსებადობას და იღებს გადაწყვეტილებას შესაბამისი კრედიტების აღიარების შესახებ;

19.2. აღიარებას ექვემდებარება უნივერსიტეტის იმ პროგრამების ფარგლებში მიღებული კრედიტები, რომელზე ჩარიცხვა და სწავლება განხორციელდა კანონმდებლობით დადგენილი წესით. დასაშვებია იმ სასწავლო კურსის აღიარებაც, რომელიც არ არის გათვალისწინებული უნივერსიტეტის საგანმანათლებლო პროგრამით;

19.3. შინაარსობრივი შესწავლის შედეგად დგინდება სტუდენტის მიერ გავლილი და უნივერსიტეტის პროგრამით გათვალისწინებული სასწავლო კურსების შესაბამისობა, მიუხედავად მათ სახელწოდებაში არსებული სხვაობებისა;

19.4. საგანმანათლებლო პროგრამის კრედიტები, რომელთა საფუძველზეც განხორციელდა კვალიფიკაციის მინიჭება, არ შიეძლება აღიარებული იქნეს სხვა პროგრამის მიზნებისათვის, გარდა დიპლომირებული სპეციალისტის პროგრამის ფარგლებში მიღებული კრედიტების ბაკალავრიატის პროგრამის მიზნებისთვის აღიარებისა;

19.5. უნივერსიტეტი უფლებამოსილია გასაუბრების ან შიდა გამოცდის საფუძველზე დაადგინოს მობილობის მსურველის ცოდნისა და უნარჩვევების თავსებადობა–შესაბამისობა საგანმანათლებლო პროგრამასთან. შეუსაბამობა და თავსებადობის არ არსებობა პირის მობილობით ჩარიცხვაზე უარის თქმის საფუძველია;

19.6. შესაბამისობის აღიარება ფორმდება მოტივირებული გადაწყვეტილებით, რომელშიც მიეთითება სტუდენტის მიერ განვლილი პროგრამის შესაბამისობა უნივერსიტეტის პროგრამასთან, ასევე აღიარებული კრედიტების რაოდენობა.

XX. საგანმანათლებლო პროგრამის გაუქმება 

20.1. საგანმანათლებლო პროგრამის გაუქმების შემთხვევაში უნივერსიტეტი სტუდენტს სთავაზობს სხვა პროგრამით სწავლის გაგრძელების შესაძლებლობას, ხოლო ასეთი პროგრამის არარსებობის ან სტუდენტის მხრიდან წინააღმდეგობის შემთხვევაში უნივერსიტეტი  არ აუქმებს პროგრამას; 

20.2. ჯგუფში არაუმეტეს 5 სტუდენტის  არსებობის შემთხვევაში განიხილება ჯგუფის გაუქმების საკითხი, უნივერსიტეტი  აკადემიური საბჭო განიხილავს ჯგუფის არსებობის მიზანშეწონილობას, ითვალისწინებს რექტორისა და ადმინისტრაციის ხელმძღვანელის წინადადებებს შესაბამისად პროგრამის პროფილის სპეციფიკისა და ფინანსურ საკითხებს. (დამამთავრებელი კურსის შემთხვევაში არაა აუცილებელი საკითხის გადახედვა;)
20.3. ჯგუფის გაუქმების გამო სხვა სპეციალობაზე გადასული სტუდენტი თავისუფალია პროგრამული თავსებადობის დასკვნის მიხედვით განსაზღვრული დამატებითი კრედიტების სწავლის გადასახადისგან. 
20.4. თუ უნივერსიტეტში  არ ხორციელდება გაუქმებულ საგანმანათლებლო პროგრამასთან

20.5. თავსებადი საგანმანათლებლო პროგრამა, შესაბამისი გადაწყვეტილების მიღებამდე

20.6. უნივერსიტეტი     აფორმებს სხვა საგანამანათლებლო დაწესებულებსთან შეთანხმებას სტუდენტის მიერ გავლილი პროგრამის აღიარების შესახებ  და მიღებული გადაწყვეტილების აცნობებს სსიპ - განათლების აკრედიტაციის ეროვნულ ცენტრს.
XXI   საგანმანათლებლო პროგრამის შეცვლა 
21.1. საგანმანათლებლო პროგრამის შეცვლის შემთხვევაში ფაკულტეტი სტუდენტს სთავაზობს ინდივიდუალურ სასწავლო პროგრამას, რომლითაც უზრუნველყოფილი იქნება იმ კვალიფიკაციის მინიჭება, რაც მიიღწეოდა იმ სასწავლო პროგრამის დასრულების შემდეგ, რომელზეც განხორციელდა სტუდენტის ჩარიცხვა. ინდივიდუალური სასწავლო პროგრამა მუშავდება სტუდენტის მონაწილეობით და გადაყვანა ხდება მისი თანხმობის საფუძველზე. 

XXII. რეგისტრაცია 
22.1. უნივერსიტეტში მომდევნო სემესტრში სწავლის გაგრძელების წინაპირობაა სტუდენტთა რეგისტრაცია, სასწავლო წლის განმავლობაში რეგისტრაცია ტარდება ორჯერ, საშემოდგომოდ და საგაზაფხულოდ. სემესტრული რეგისტრაცია ხორციელდება ორ ეტაპად: ადმინისტრაციული – ბანკში სწავლის საფასურის გადახდით და აკადემიური (საგნობრივი გზით). 

22.2. რეგისტრაციის ვადები რეგულირდება უნივერსიტეტის რექტორის ბრძანებით. 

22.3. ადმინისტრაციული რეგისტრაცია გულისხმობს სტუდენტის მიერ სწავლის საფასურის გადახდას. აკადემიური რეგისტრაციის გავლა ნიშნავს მის მზაობას მონაწილეობა მიიღოს სასწავლო პროცესში, შესაბამის სემესტრულ შუალედურ შეფასებებსა და დასკვნით გამოცდებში. 

22.4. სახელმწიფო გრანტით ნაწილობრივი დაფინანსების მქონე სტუდენტებმა სახელმწიფო დაფინანსებასა და სწავლის რეალურ საფასურს შორის სხვაობა უნდა დაფარონ ადმინისტრაციული რეგისტრაციისათვის დადგენილ ვადებში; 

22.5. აკადემიურ, ანუ საგნობრის რეგისტრაციას გადიან ბაკალავრიატის და მაგისტრატურის სწავლების I–VIII სემესტრის სტუდენტები ადმინისტრაციული რეგისტრაციის გავლის შემდეგ, რეგისტრაციის დროს (I სემესტრის გარდა) სტუდენტი ეცნობა წინა სემესტრის შედეგებს, „სასწავლო ბარათში" სტუდენტის მიერ ჩაბარებული საგნების სიას მიღებული შეფასებების მითითებით და დაგროვილი კრედიტების (როგორც საგნობრივი, ასევე ჯამური) რაოდენობით. შეტანილ ინფორმაციასთან რაიმე პრეტენზიის არსებობის შემთხვევაში საკითხის გარკვევა უნდა მოხდეს ფაკულტეტის სამდივნოში არსებული საგამოცდო უწყისების საფუძველზე. სტუდენტი ასევე ეცნობა იმ საგნების ნუსხა, რომლის სწავლების უფლებაც მოიპოვა ამ ეტაპზე გავლილი საგნებისა და დაგროვილი კრედიტების მიხედვით. ამ ჩამონათვალიდან კეთდება მიმდინარე სემესტრში შესასწავლი საგნების არჩევანი. სტუდენტი აფიქსირებს არჩევით კურსს (კურსებს), რომლის შესწავლაც აირჩია. სტუდენტს უფლება აქვს გაეცნოს ფაკულტეტზე არსებული სპეციალობების ნუსხას და თითოეულ სპეციალობაზე არსებული დისციპლინების ჩამონათვალს (როგორც ძირითადი, ასევე არჩევითი), ეძლევა საშუალება დააფიქსიროს თავისი ძირითადი (major) და დამატებითი (minor) სპეციალობები. ფაკულტეტის დეკანატი ვალდებულია აღნიშნულ საკითხზე გაუწიოს კონსულტაცია სტუდენტს. 

22.6. სტუდენტები, რომლებიც ვერ გაივლიან აკადემიურ რეგისტრაციას კარგავენ ლექციებზე დასწრების უფლებას. 

22.7. ადმინისტრაციული რეგისტრაციის დადგენილ ვადებში გავლის გარეშე სტუდენტის სასწავლო პროცესში თვითნებური მონაწილეობა არ წარმოშობს მის უფლებას მოითხოვოს ადმინისტრაციული რეგისტრაციის დამატებით გავლა და მიღებული მომსახურების (შუალედური შეფასებების) აღიარება; 

22.8. დარეგისტრირებული სტუდენტების დაფიქსირება, ანუ სწავლის გაგრძელების უფლების მინიჭება ფორმდება უნივერსიტეტის რექტორის ბრძანებით და ამონაწერის სახით ინახება სტუდენტის პირად საქმეში. 
XXIII. სტუდენტის უფლება-მოვალეობანი, დისციპლინური პასუხისმგებლობა 
23.1. უნივერსიტეტის სტუდენტის უფლება-მოვალეობანი, დისციპლინური პასუხისმგებლობა განსაზღვრულია საქართველოს კანონმდებლობით და უნივერსიტეტის წესდებით  , სტუდენტი ვალდებულია გაეცნოს თავის უფლება-მოვალეობებს,უნივერსიტეტის  შინაგანაწესს, შეასრულოს და დაიცვას იგი. 
XXIV. მინიჭებული კვალიფიკაციები, დიპლომი 
24.1. საგანმანათლებლო პროგრამის დამთავრების შემდეგ შესაბამისი ფაკულტეტის წარდგინების საფუძველზე კურსდამთავრებულს ენიჭება შესაბამისი კვალიფიკაცია: 

ა) ბაკალავრიატის დასრულების შემდეგ - „ბაკალავრი“. 
ბ) მაგისტრატურის დასრულების შემდეგ -„მაგისტრი“ 
24.2. კვალიფიკაციას ადასტურებს რექტორისა და ფაკულტეტის დეკანის მიერ ხელმოწერილი და უნივერსიტეტის  ბეჭდით დამოწმებული დიპლომი, სტანდარ​ტული დანართითურთ.
24.3. ადმინისტრაციული რეგისტრაციის გაუვლელობის შემთხვევაში, სტატუსის ავტომატურ რეჟიმში შეჩერებისას, აღდგენის შემთხვევაში სტუდენტი სწავლას აგრძელებს იმ სემესტრიდან, რომელშიც გაივლის რეგისტრაციას. 
24.4. პირს, რომელსაც შეუჩერდა სტუდენტის სტატუსი, აღდგენის შემთხვევაში საგან​მანათლებლო პროგრამით დადგენილ ვადებში უნარჩუნდება ხელშეკრულებით გათვალისწინებული სწავლების გადასახადი საგანმანათლებლო პროგრამის ვადებში, საგანმანათლებლო პროგრამის ვადების გადაცდენის ნორმები (სწავლების ვადა, სწავლის თანხა) და რეგულირდება უნივერსიტეტის რექტორის ბრძანებით.
24.5. სტუდენტს, რომელიც დამატებითი სემესტრებით გათვალისწინებულ ვადებშიც ვერ დააგროვებს შესაბამისი აკადემიური ხარისხის მინიჭებისათვის საჭირო კრედიტებს, უწყდება სტუდენტის სტატუსი და იძენს კურსმოსმენილის სტატუსს, რომელიც დასტურდება აკადემიური ცნობით.

